
1 

 

 
 

 

29. novembari 2021 
 
 
Inatsisartut Suleriaasianni § 37, imm. 1 naapertorlugu apeqqutit uku Naalakkersuisunut 
saqqummiuppakka: 
 
Naalakkersuisunut apeqqutit: 
 

1. Qinigaaffiup iluani ernisussiortunut tunngasunik Naalakkersuisut sunik anguniagaqarpat? 

 

2. Naalakkersuisut innuttaasut ernisussiuunik pisariaqartitsinerat pillugu, ernisussiuut 

ilinniarfissaannik inerisaanissamik pilersaaruteqarpat? 

 

3. Naalakkersuisut innuttaasut illoqarfimminni/nunaqarfimminni ernerusuttarnerat pillugu 

periarfissaq suna eqqarsaatersuutigaat? 

 

4. Naalakkersuisut ernisussiuut pilersaaruteqarfigaat sinerissami ernisussiuut 

amerlanerulerniassammata? 

 

5. Naalakkersuisut innuttaasunik pikkorissaanissaminnik eqqarsaatersuuteqarpat, 

taamaasillutik naartusut najugaqarfimminni ernisinnaaniassammata? 

 

6. Naalakkersuisut qanoq pilersaaruteqarpat naartulernermiit erninissap tungaanut 

ineriartornerup nalaani pisariaqartitat pillugit? 

 

7. Naalakkersuisut ernisussiuutut ilinniarfissamik pilersitsinissamut suna ajornartutut 

isigaat? 

 

8. Naalakkersuisut kisitsisaatigaat inuit qassit angerlarsimaffitsik qimallugu 

erniartortarnersut?  

a. Qanoq nunatsinnut akeqarpa? 

 

9. Qanoq akeqassava ilinniarfimmik pilersitsinissaq? 

 (Inatsisartunut ilaasortaq Pipaluk Lynge-Rasmussen, Inuit Ataqatigiit) 

Tunngavilersuut: 

 

Meerarpassuit ilaqutariippassuillu Kalaallit Nunaanni arnap erniartornera pissutigalugu 

sunnerneqartarput. Naartusup najukkani qimallugu erniartortarnerata nassatarisarpaa, ilaqutariit 

ilanertik ataatsimoorlutik nuannaarutigisinnaasannginnerat. Naartusoq illoqarfini qimallugu 

erniartortarput, sap ak arlallit erninissami sioqqullugu, ernereeraangamilu aatsaat angerlartarluni, 

taamaasilluni naartusoq toqqissisimaneq ajorpoq, erniartorfimminut kisimiilluni angalasarami, 

kisimiillunilu ernisariaqartarluni. 

 

Naggueqatigut pikkorissarnikuupput, inuinnaat ernisussiortuusinnaanngorlutik, taamaasillutik 

naartusortaat najugartik qimannagu ernisinnaanngorsimallutik. Siulitta aamma ileqqorisimavaat 

najukkaminni ernisarneq, taamaattumik nutaarsiaanngilaq, ineriartupiloornerup siuliani najukkami 

ernineq. 

 

Apeqqutima ullut qulit iluini akineqarnissaat qinnutigaara 

 
 


